
Geir Axelsen 
Administrerande direktør

Stortinget sitt vedtak om ny Statistikklov i juni 
2019 var ein milepåle for Statistisk sentralbyrå, 
og kom etter fleire år med utgreiing, offentleg 
høyring og debatt om statistikk, forsking og om 
verksemda vår. Formålet til statistikklova er ifølgje 
paragraf 1 «å fremje utvikling, utarbeiding og for
midling av offisiell statistikk som kan bidra til all
menn folkeopplysning og støtte analyse, forsking, 
avgjerdsstaking og generell samfunnsdebatt.»

Denne setninga beskriv kjerneoppgåvene og 
samfunnsoppdraget til SSB heilt frå 1876. Fakta 
for folkeopplysning, samfunnsdebatt og avgjerds
taking er grunnleggjande for demokratiet vårt,  
og kanskje  viktigare enn nokosinne.

Statistikklova gir oppdaterte rammer og verkemid
del, og er utgangspunktet for måla og satsings
områda i strategien til SSB. Men strategien er 
også resultatet av diskusjonar og innspel frå alle  
delar av byrået. Bidrag frå medarbeidarar, leiarar,  
fagforeiningar og SSB sitt råd gir ein felles eigar
skap som blir viktig i arbeidet med framtidig ut 
 vikling av SSB.

Strategi for SSB Samfunnsoppdraget

Statistisk sentralbyrå (SSB) er ein fagleg uavhengig institusjon  
og den sentrale instansen for utvikling, utarbeiding og formidling 
av offisiell statistikk i Noreg. SSB har også omfattande forskings- 
og analyseverksemd, og er gjennom EØSavtalen ein integrert del 
av det europeiske statistikksystemet. 

Offisiell statistikk skal vere samfunnet sitt felles faktagrunnlag. 
Dette er avgjerande for eit velfungerande demokrati, og stat
istik ken er derfor eit fellesgode som alle skal ha lik tilgang til. 
Statistikk, forsking og analyse frå SSB skal bidra til innsikt om 
samfunnsutviklinga, skape grunnlag for det offentlege ordskiftet, 
og gjere det mogeleg å ta avgjerder på informert grunnlag.

Datamaterialet som blir samla inn utgjer ein stor ressurs, og SSB 
skal gi tilgang til data innanfor statistikklova sine rammer. 

Måla i strategien til SSB byggjer på Statistikklova og forarbeida, 
og måla framhevar dei viktigaste delane av samfunnsoppdraget 
vårt. Satsingsområda gir retninga for dei prioriteringane som 
må gjerast for å nå måla, innanfor rammene av moglegheiter og 
utfordringar.

Strategi for SSBMål

• Vi skal ta vare på fagleg sjølvstende, kvalitet og kontinuitet  
i program for offisiell statistikk

• Vi skal sikre at offisiell statistikk er lett tilgjengeleg 

• Vi skal fremje god, heilskapleg  og samanliknbar statistikk 
gjennom det internasjonale statistikksamarbeidet

• Folk skal ha tillit til at SSB er fagleg uavhengig og upartisk 

• Vi skal ha god kvalitet i all statistikk, forsking og analyse

• Vi skal sørgje for at produkta og tenestene våre er tilpassa 
ulike målgrupper

• Vi skal bidra til kvalitet og kontinuitet i grunnlagsdata og 
utnytte veksten i nye datakjelder

• Vi skal sørgje for effektiv innhenting, bruk og deling av data 

• Folk skal ha tillit til at SSB behandlar data og informasjon 
konfidensielt og sikkert

SSB skal vere den fremste leverandøren  
av fakta om norske samfunnsforhold

SSB skal samle inn, bruke og dele data til 
beste for samfunnet

SSB skal sikre samarbeid, heilskap og kvalitet 
i det norske statistikksystemet

Strategi for SSB

Offisiell statistikk skal vere  
samfunnet sitt felles fakta

grunnlag. Dette er avgjerande for 
eit velfungerande demokrati, og 

statistikken er derfor eit fellesgode 
som alle skal ha lik tilgang til. 

Strategi for SSBSatsingsområde  
2021 – 2023

SSB har peikt ut fem satsingsområde som skal 
bidra til at vi når måla våre. Satsingsområda  
skal liggje til grunn for prioriteringane våre i  
perioden 2021−2023, og er valde med utgangs
punkt i sentrale utviklingstrekk som vi reknar 
med at vil påverke verksemda i tida framover.

Den teknologiske utviklinga går raskt, og produksjonen av data 
i samfunnet aukar. Mange aktørar ser verdien av å presentere 
sin versjon av samfunnsutviklinga, formidlinga skjer raskare 
og gjennom fleire kanalar, og det er lettare for andre å tilby 
produkt som kan likne på offisiell statistikk. Mangfaldet av 
informasjon gjer det mogeleg å gi kunnskap til fleire, men det 
kan samtidig vere vanskeleg å vete  kvaliteten på analysane 
som blir formidla, og å skilje informasjon frå desinformasjon.  

Folk har forventingar om at produkt og tenester frå det offent-
lege skal vere lett tilgjengelege og tilpassa behova til den 
eins kilde. Offentlege verksemder skal òg vere transparente, 
effektive og produktive. Teknologiutviklinga påverkar behovet 
for kompetanse i verksemdene og kan gi konkurranse om 
ressursar innanfor ulike fagområde. 

For å nå måla skal følgjande satsingsområde vere sentrale for 
SSB dei næraste åra:

Strategi for SSB

Heilskap og kvalitet i statistikksystemet

Satsingsområde

SSB har fått ei ny rolle som sentral instans for utarbeiding, 
utvikling og formidling av offisiell statistikk. Vi skal blant anna 
leie arbeidet med program for offisiell statistikk. 

I utøvinga av den nye rolla vår skal vi: 

• vidareutvikle program for offisiell statistikk i samarbeid med 
andre statistikkprodusentar

• utvikle og fremje tiltak for kvalitetssikring og kompetanse
bygging innan det norske statistikksystemet

• vidareutvikle ssb.no til ei felles plattform for offisiell statistikk

• bidra til FN sine berekraftsmål gjennom statistikkprogram
met og internasjonalt utviklingsarbeid

• delta aktivt i internasjonalt statistikksamarbeid med sam
ordning, informasjonsdeling og kompetanseutvikling

Strategi for SSB

Satsingsområde

Leiande miljø for anvend forsking  
for norsk økonomi

Statistikklova framhevar at forskings og analyseverksemda 
skal rette seg mot regjeringa, sentralforvaltninga, Stortinget 
og partane i arbeidslivet. Retningslinene og rammene for 
forskings og analyseverksemda gir følgjande hovudområde 
for forskingsaktiviteten: analysere verknadene av finans- og  
pengepolitikk på norsk økonomi; konjunkturanalyse; prog nosar 
og framskrivingar av langsiktige økonomiske utviklings trekk;  
økonomisk åtferd blant konsumentar og bedrifter; befolknings
utvikling, arbeidsmarknaden sin verkemåte; offentleg økonomi  
som skattar, avgifter, pensjonar, trygder og offentlege finansar; 
velferd og levekår, energi, miljø og klimaøkonomi og bere 
 kraftsindikatorar. 

SSB skal ta vare på og vidareutvikle eit leiande miljø for anvend 
forsking for norsk økonomi. Vi skal:

• vere leiande på anvend forsking og analyse, hovudsakleg 
basert på norske data og kvantitative modellar og metodar

• levere og formidle forsking og analyse av høg kvalitet 

• sørgje for at forsking og analyse bidrar til å kvalitetssikre, 
tolke og vidareutvikle statistikken 

• bidra aktivt til ein open og opplyst samfunnsdebatt 



10

Strategi for SSB

Satsingsområde

Betre produkt og tenester

Folk hentar informasjon om samfunnet og samfunnsutviklinga frå 
mange kjelder. SSB skal vere den fremste kjelda til fakta og bidra 
til å skape innsikt. For å oppnå dette må behova til brukarane 
vere utgangspunkt for utvikling, produksjon og formidling av 
statistikk, analysar og forsking. Vi skal:

• leggje stor vekt på brukarar og dataleverandørar sine behov 
ved utvikling, produksjon og formidling av statistikk

• utnytte den aukande datamengda i samfunnet, og også dei 
moglegheitene vi har til å kople og gjenbruke data på måtar 
som gir ny innsikt

• levere meir relevant og aktuell statistikk og analyse

• satse på relevant og god visualisering av statistikk 

• utvikle gode sjølvbetente løysingar

• gjere mikrodata tilgjengeleg for forskarar og styresmakter  
på ein effektiv og føreseieleg måte.

Strategi for SSB

Strategi for SSB

Utvikling og effektivisering

Rask teknologisk utvikling og høge eksterne forventingar gjer 
at vi stadig må vidareutvikle og forbetre produkta og tenestene 
våre. Samtidig vil det vere avgrensa økonomiske rammevilkår. 
Derfor er det behov for å effektivisere og fornye, ikkje minst å 
frigjere ressursar som kan gi rom for utvikling. Vi skal:

• utnytte utviklingspotensialet som kan følgje av nasjonale  
og internasjonale krav og statistikkforordningar

• vidareutvikle metodar for innhenting av nye og gjeldande 
datakjelder og meir effektiv statistikkproduksjon

• leggje til rette for bruk av same data til fleire statistiske 
formål

• utnytte den nye skybaserte dataplattforma, standardiserte 
system og tilgjengelege verktøy 

• drive kontinuerleg utvikling gjennom samarbeid mellom 
fagspesialistar og ITutviklarar med delegert ansvar i tverr
faglege team

• utnytte data om eiga verksemd for å betre styrings  
informasjonen

Satsingsområde

Strategi for SSB

Kompetente og motiverte leiarar  
og medarbeidarar

Å rekruttere, utvikle og behalde kompetente og motiverte med  
arbeidarar er nøkkelen til å nå måla våre. Kunnskapsmed
arbeidarar ønskjer utfordringar og moglegheiter for utvikling, 
og stiller krav til god leiing. Fagleg utvikling, høg grad av tillit, 
delegering av ansvar og gode samhandlingsarenaer er viktig 
for arbeidsmiljøet. I tillegg vil teknologiutviklinga i samfunnet 
og forventingar frå omverda utfordre tradisjonelle leiarroller, 
kompetansesamansetjinga i organisasjonen og korleis vi 
organiserer arbeidet. SSB sine leiarar tek eigarskap til sam
funnsoppdraget og jobbar aktivt for å auke engasjement og 
trivsel hos medarbeidarane gjennom god innverknad i arbeids
prosessar og avgjerder. Vi skal:

• styrke kompetansen innan utviklingsarbeid og digitalisering

• stimulere til meir tverrfagleg samarbeid

• ta i bruk moderne utviklingsmetodikk der meir ansvar kan  
bli delegert til sjølvstyrte team

• styrke fagkompetansen, spesielt på område som er sårbare 
og risikoutsette

• gi leiarar og medarbeidarar utfordringar og moglegheit for 
utvikling 

• sørgje for meir målretta styring av den samla kompetansen

Satsingsområde

Strategi for SSB

Verdiar 

Verdiane viser korleis vi som jobbar  
i SSB skal arbeide, tenkje og opptre 
for å nå måla våre. 

Dynamisk: Vi er fleksible og følgjer 
med i tida. Vi held oss oppdaterte 
på behova til brukarane. Vi bidrar 
til at SSB er ein endringsdyktig 
organisasjon.

Dedikert: Vi er samfunnsengasjerte  
og fagleg nysgjerrige. Vi sørgjer for  
å halde høg kvalitet i alt vi gjer. Vi 
brenn for at SSB skal vere ei uavhen
gig og aktuell faktakjelde.

Slagord
Tal er kjernen i verksemda vår. Vi samlar inn, behandlar og formidlar tala. Vi set 
tala i ein samanheng gjennom analyse og forsking. Dette gir tala meirverdi. 
Derfor er slagordet til SSB: 

Tal som fortel

Delande: Vi er positive, opne og 
lyttande. Vi deler på kunnskap og 
kompetanse. Vi gjer det vi kan for at 
samspelet skal fungere, både internt  
i SSB og ut mot omverda.  

